
Zapisnik
sa 15. sjedenice Školskog odbora Srednje škole primijenjenih umjetnosti Sarajevo,
održane 13. 2. 2023. godine, s početkom u 16.30 sati

Sjednici Školskog odbora prisustvovali su: predsjednica Školskog odbora Mirka Crnovršanin, članovi Školskog odbora Fikreta Behmen, Tamara Čapelj i Amra Patković te direktorica škole mr. Elma Alić-Šobot i serkretar škole Mensur Bektić.
Sjednicu je pripremio i njome koordinirao sekretar škole Mensur Bektić - zapisničar.
Za sjednicu je predložen sljedeći

D N E V N I   R E D

1. Usvajanje Zapisnika sa 14.  sjednice Školskog odbora;

2. Prijedlog odluke o isplati novčane naknade za rad Komisije za utvrđivanje prijedloga za izbor radnika JU Srednja škola primijenjenih umjetnosti Sarajevo; 

3. Prijedlog odluke o isplati novčane naknade za rad Komisije za popis stalnih sredstava, sitnog inventara, obaveza i potraživanja JU Srednja škola primijenjenih umjetnosti Sarajevo;

4. Prijedlog prečišćenog teksta Pravila Javne ustanove Srednja škola primijenjenih umjetnosti;

5. Upoznavanje članova Školskog odbora o Izvedbenom planu i programu učeničke ekskurzije za školsku 2022/2023. godinu;

6. Informacija o izvršenom popisu stalnih sredstava i sitnog inventara Javne ustanove  Srednja škola primijenjenih umjetnosti Sarajevo;

7. Tekuća pitanja.


Dnevni red je jednoglasno usvojen.

Ad 1. / Usvajanje Zapisnika sa 14. sjednice Školskog odbora

Svim članovima Školskog odbora dostavljen je Zapisnik sa 14. sjednice Školskog odbora.
Nakon što nije bilo primjedbi na zapisnik, članovi Školskog odbora su jednoglasno usvojili Zapisnik sa 14. sjednice Školskog odbora.

Ad 2. / Prijedlog odluke o isplati novčane naknade za rad Komisije za utvrđivanje prijedloga za izbor radnika JU Srednja škola primijenjenih umjetnosti Sarajevo 

Sekretar škole upoznao je članove Školskog odbora da je u toku konkurs za prijem radnika u školu za školsku 2022/2023. godinu.
Na osnovu člana 143. Zakona o srednjem obrazovanju („Službene novine KS“, br. 23/17, 30/19 i 33/21), člana 25. stav (8) a u vezi sa članom 86. stav (2) Kolektivnog ugovora za djelatnosti srednjeg obrazovanja u Kantonu Sarajevo („Službene novine KS“, broj 38/22), člana 133. Pravila JU Srednja škola primijenjenih umjetnosti Sarajevo i Odluke ministrice za odgoj i obrazovanje Kantona Sarajevo o isplati naknada članovima komisije, broj: 11-05/02-02-34860-1/21 od 28. 9. 2021. godine, Školski odbor na 15. sjednici, održanoj 13. 2. 2023. godine, jednoglasno donosi

ODLUKU

o isplati novčane naknade za rad Komisije za utvrđivanje prijedloga za izbor radnika JU Srednja škola primijenjenih umjetnosti Sarajevo

I
 Članovima Komisije za utvrđivanje prijedloga za izbor radnika JU Srednja škola primijenjenih umjetnosti Sarajevo, u sastavu:
1. Amra Patković, radnik kojeg bira direktor,
2. Mensur Porović, radnik kojeg bira direktor,
3. Irma Tahmaz-Mehmedagić, predstavnica sindikalne organizacije škole,

odobrava se isplata novčane naknade u iznosu od 150,00 KM svakom članu Komisije za ukupno zaprimljene 23 koverte po prijavama na javni konkurs.
      
II
Isplata novčane naknade odobrava se za obavljanje poslova i radnih zadataka Komisije za utvrđivanje prijedloga za izbor radnika, imenovane Rješenjem direktora broj: 06 - 413/22 od                   23. 5. 2022. godine.
III
Visina naknade koja će se isplatiti članovima Komisije za utvrđivanje prijedloga za izbor radnika, utvrđena je na osnovu Odluke ministrice za odgoj i obrazovanje Kantona Sarajevo broj: 11-05/02-02-34860-1/21 od 28. 9. 2021. godine.

IV
Odluka stupa na snagu danom donošenja.

Obrazloženje

Na osnovu odredbi člana 25. a u vezi sa članom 86. stav (2) Kolektivnog ugovora za djelatnosti srednjeg obrazovanja u Kantonu Sarajevo („Službene novine KS“, broj 38/22) i Odluke ministrice za odgoj i obrazovanje Kantona Sarajevo broj: 11-05/02-02-34860-1/21 od 28. 9. 2021. godine, kojom je u članu II propisano da članovima komisije pripada naknada prema broju prijavljenih kandidata, Školski odbor donio je odluku kao u dispozitivu.	    


Ad 3. / Prijedlog odluke o isplati novčane naknade za rad Komisije za popis stalnih sredstava, sitnog inventara, obaveza i potraživanja JU Srednja škola primijenjenih umjetnosti Sarajevo

Sekretar škole upoznao je članove Školskog odbora da je u Srednjoj školi primijenjenih umjetnosti izvršen popis stalnih sredstava, sitnog inventara, obaveza i potraživanja. Na osnovu člana 143. Zakona o srednjem obrazovanju („Službene novine KS“, br. 23/17, 30/19 i 33/21), člana 25. stav (8) a u vezi sa članom 86. stav (2) Kolektivnog ugovora za djelatnosti srednjeg obrazovanja u Kantonu Sarajevo („Službene novine KS“, broj 38/22) i člana 133. Pravila JU Srednja škola primijenjenih umjetnosti Sarajevo, Školski odbor na 15. sjednici, održanoj 13. 2. 2023. godine, donosi
ODLUKU
o isplati novčane naknade za rad Komisije za popis stalnih sredstava, sitnog inventara, obaveza i potraživanja JU Srednja škola primijenjenih umjetnosti Sarajevo

I
Članovima Komisije za popis stalnih sredstava, sitnog inventara, obaveza i potraživanja JU Srednja škola primijenjenih umjetnosti Sarajevo, u sastavu:
1. Mensur Bektić, sekretar škole,
2. Hasan Šahat, domar škole,
3. Mesud Mujanović, dnevni čuvar škole,
4. Sanela Selimbegović, samostalni referent za plan i analizu – koordinator popisa,
odobrava se isplata novčane naknade u iznosu od jedne i pol (1,5) osnovice Zakona o plaćama i naknadama u organima vlasti Kantona Sarajevo, kako je to riješeno uredbom Vlade Kantona Sarajevo, odnosno u skladu sa zakonom, u iznosu od 495,00 KM.  
      
II
Isplata novčane naknade odobrava se za obavljanje poslova i radnih zadataka Komisije za popis stalnih sredstava, sitnog inventara, obaveza i potraživanja JU Srednja škola primijenjenih umjetnosti Sarajevo, imenovane Rješenjem Školskog odbora broj: 12 - 1621/22 od 16. 12. 2022. godine.
III
Visina naknade koja će se isplatiti članovima Komisije za utvrđivanje prijedloga za popis stalnih sredstava, sitnog inventara, obaveza i potraživanja JU Srednja škola primijenjenih umjetnosti Sarajevo utvrđena je na osnovu člana 86. stav (1) Kolektivnog ugovora za djelatnosti srednjeg obrazovanja u Kantonu Sarajevo („Službene novine KS“, broj 38/22).

IV
Odluka stupa na snagu danom donošenja.

Obrazloženje
Na osnovu odredbi člana 25. a u vezi sa članom 86. st. (1) i (2) Kolektivnog ugovora za djelatnosti srednjeg obrazovanja u Kantonu Sarajevo („Službene novine KS“, broj 38/22), Školski odbor donio je odluku kao u dispozitivu.


Ad 4. / Prijedlog prečišćenog teksta Pravila Javne ustanove Srednja škola primijenjenih 
umjetnosti

Sekretar škole upoznao je i u materijalima za sjednicu poslao prečišćeni tekst Pravila Javne ustanove Srednja škola primijenjenih umjetnosti Sarajevo.
Na osnovu člana 143. stav 2. tačka a) Zakona o srednjem obrazovanju („Službene novine KS“, br. 23/17, 30/19 i 33/21), člana 11. stav (3) pod b) Pravilnika o izboru, nadležnostima i načinu rada školskih odbora srednjih škola Kantona Sarajevo („Službene novine KS“, broj 42/17), Školski odbor na 15. sjednici, održanoj 13. 2. 2023. godine, jednoglasno je donio sljedeću

ODLUKU

Usvaja se prečišćeni tekst Pravila Javne ustanove Srednja škola primijenjenih umjetnosti Sarajevo, koji će se primjenjivati nakon dobivanja saglasnosti Ministarstva za odgoj i obrazovanje KS.

Ad 5. / Upoznavanje članova Školskog odbora o Izvedbenom planu i programu učeničke ekskurzije za školsku 2022/2023. godinu

Sekretar škole upoznao članove Školskog odbora o aktivnostima u vezi s organizacijom učeničke ekskurzije za školsku 2022/2023. godinu. Nastavničko vijeće je 1. 2. 2023. usvojilo Izvedbeni plan, a zatim 2. 2. 2023. i Komisija za izbor turističke agencije za organizaciju ekskurzije. Komisija je uputila poziv turističkim agencijama da, u skladu s Izvedbenim planom, pošalju ponude za realizaciju učeničke ekskurzije za 2022/2023. školsku godinu. Putničke agencije dale su sljhedeće ponude: „Sa S Turs“ u iznosu od 675,00 KM, „Akdesniz Travel“ u iznosu od 660,00 KM, „Galileo Travel“ u iznosu od 635, 00 KM i „Sirius Travel“ u iznosu od 850,00 KM. Nakon što je dobila ponude turističkih agencija, Komisija za ekskurziju izabarala je agenciju „Galileo Travel“ i s njom će provoditi daljnje aktivnosti u vezi s organizacijom ekskurzije. Članovi Školskog odbora nisu imali dodatnih pitanja pod ovom tačkom dnevnog reda.

Ad 6. /  Informacija o izvršenom popisu stalnih sredstava i sitnog inventara Javne ustanove  Srednja škola primijenjenih umjetnosti Sarajevo

U materijalima za ovu sjednicu Školskog odbora poslana je i Informacija o izvršenom popisu stalnih sredstava i sitnog inventara Javne ustanove Srednja škola primijenjenih umjetnosti Sarajevo. 
Članovi Školskog odbora nisu imali dodatnih pitanja pod ovom tačkom dnevnog reda.


Ad 7. / Tekuća pitanja
Pod ovom tačkom dnevnog reda direktorica škole informisala je članove Školskog odbora o aktivnostima koje su provedene u proteklom periodu. Napisan je projekat za kupovinu aparata za uklanjanje i sprečavanje vlage u školi, koji je predat u više institucija. Načelnik Općine Centar podržao je projekat i odobrio sredstva. Također je predložio i podržao kupovinu materijala za matursku izložbu, a te aktivnosti su u toku. Pored ovih aktivnosti, u školi je održano nekoliko izložbi, ostvatrena je saradnja sa Rektoratom Univerziteta, Akademijom likovnih umjetnosti, Općinom Novi Grad i UNESCO-om. Brojni mediji prate aktivnosti koje škola provodi. Direktorica je formirala Komisiju za revidiranje nastavnih programa i profila nastavnika koji mogu izvoditi nastavu u školi. Postojeći su zadnji put revidirani nakon rata, a od tada je proteklo mnogo vremena. 
Sekretr škole Mensur Bektić informisao je članove Školskog odbora o provedenoj humanitarnoj akciji za jednu učenicu škole, kojoj je izgorio krov na kući. Akcija je provedena na inicijativu Vijeća roditelja i u njoj su učestvovali učenici, roditelji i nastavnici. U prisustvu predsjednice Vijeća roditelja Fikrete Behmen, sekretara škole Mensura Bektića, direktorice škole Elme Alić-Šobot i razrednice Danijele Letić-Madacky, predat je novac prikupljen u akciji. Sekretear škole Mensur Bektić zahvalio se članovima Školskog odbora  na podršci koju su mu iskazali na prošlom sastanku u vezi s neosnovanim anonimnim prijavama koje su se odnosile na njegov rad, obrazovanje i ličnost. Članovi Školskog odbora ponovo su iskazali punu podršku predanom, urednom i odgovornom radu sekretara škole, kao i redovnom informisanju o svim aktivnostima koje prenosi članovima Školskog odbora. Kako je istakla jedna od članica Školskog odbora Tamara Čapelj, sekretar škole Mensur Bektić je odgovorna i savjesna osoba koja sa puno posvećenosti radi svoj posao. Članovi Školskog odbora iskazuju punu povalu i podršku njegovom predanom radu. Sekretar škole Mensur Bektić informisao je Školski odbor da su početkom godine bila dva inspekcijska nadzora po prijavi - radna i prosvjetna inspekcija. Oba nadzora protekla su uredno i bez kazni.
Nakon ovih izvještaja nije bilo dodatnih pitanja.

Sjednica je završena u 18.00 sati.
	
                   ZAPISNIČAR                                                                 PREDSJEDNICA
                 _______________                                                        ŠKOLSKOG ODBORA         
                   Mensur Bektić                                                         _________________________
                                                                                                            Mirka Crnovršanin
18

image1.png
BOSNA | HERCEGOVINA

FEDERACIJA BOSNE | HERCEGOVINE
KANTON SARAJEVO
SREDNJA SKOLA PRIMIJENJENIH UMJETNOSTI SARAJEVO

Gimnazijska 11; tel/fax: 00387 33 226-963, 262-580; e-mail: sspu@artschoolsa.edu.ba www.artschoolsa.edu.ba





